VENDIM
Nr.3, daté 11.2.2004

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Fehmi Abdiu Kryetar i Gjykatés Kushtetuese
Zija Vuci Anétar i “ “
Gjergj Sauli Anétar i “ “
Alfred Karamugo Anétar i “ “
Kujtim Puto Anétar i “ “
Xhezair Zaganjori Anétar i “ “
Petrit Pllogi Anétar i “ “
Sokol Sadushi Anétar i “ “

me sekretare Arbenka Lalica, né daté 22.12.2003, mori né shqyrtim né seancé gjygésore me
dyer té hapura ¢éshtjen nr.42/3 Akti qé i pérket:

KERKUES: GIYKATA E LARTE E REPUBLIKES SE SHQIPERISE

SUBJEKTE TE INTERESUARA:

1. KUVENDI | SHQIPERISE, pérfagésuar nga zoti Viktor Gumi, me autorizim.

2. KESHILLI I MINISTRAVE, né mungesé.

OBJEKT]I: Shfugizimi i neneve 86 dhe 87 té Kodit Penal, si t& papajtueshme me Kushtetutén
e Republikés sé Shqipérisé

Kolegji Penal i Gjykatés sé Larté né vendimin e tij ka arsyetuar se dispozitat e sipércituara té
Kodit Penal vijné né kundérshtim me Kushtetutén dhe me marréveshjet ndérkombétare té ratifikuara,
duke parashtruar kéto shkage pér shfugizimin e tyre:

- Kuptimi gé i éshté dhéné torturés né nenet 86 dhe 87 té Kodit Penal éshté i ndryshém nga
formulimi i pérdorur né aktet ndérkombétare. Sipas kétyre akteve, tortura konsiderohet si njé vepér
penale e kryer nga persona zyrtaré ose me nxitjen e tyre kryesisht ndaj personave té privuar nga liria,
ose personave é pérballen me organet e policiseé.

- Pér veprimin e torturés té kryer me dashje gé ka sjellé plagosje té lehté apo té réndg,
ligjvénési ka parashikuar né seksionin e krimeve kundér shéndetit dy dispozita specifike (nenet 88 e
89 té Kodit Penal). Marrédhéniet gé& mbrohen né kété seksion kané kuptim mé té ngushté se
marrédhéniet pér mbrojtjen e té cilave jané miratuar aktet ndérkombétare. Njékohésisht, subjekti i
krimit né kété seksion nuk éshté person zyrtar, por subjekt i pérgjithshém.

- Ligjvénési ka parashikuar njé dispozité té vecanté (neni 314 i Kodit Penal), pérmbajtja e té
cilés ka lidhje té drejtpérdrejté me kuptimin gé i japin termit torturé konventat ndérkombétare.

GJYKATA KUSHTETUESE,

pasi dégjoi relatorin e ¢éshtjes Sokol Sadushi, pérfagésuesin e subjektit té interesuar dhe
shqyrtoi ¢éshtjen né térési,

VEREN:

1. Kolegji Penal i Gjykatés sé Larté, né ¢éshtjen né ngarkim té té gjykuarit Ylli Hamzallari, i
akuzuar pér veprén penale té torturés parashikuar nga neni 86 i Kodit Penal, ka gmuar se dispozitat e
Kodit Penal gé parashikojné torturén vijné né kundérshtim me Kushtetutén dhe pér rrjedhojé, né rastin
konkret, nuk duhet té zbatohen. Ndodhur né kéto rrethana, Kolegji Penal, né bazé t& nenit 145 pika 2



té Kushtetutés ka vendosur pezullimin e gjykimit té ¢éshtjes dhe dérgimin e saj Gjykatés Kushtetuese
pér t’u shprehur pér kushtetutshmériné e kétyre dispozitave.

Né c¢éshtje té késaj natyre, té cilat né jurisprudencén kushtetuese konsiderohen si c¢éshtje té
kontrollit incidental, Gjykata Kushtetuese verifikon lidhjen e domosdoshme qé duhet té ekzistojé
ndérmijet ligjit gé kontestohet pér papajtueshméri me Kushtetutén dhe ¢éshtjes konkrete. Pér rastin né
shqyrtim, kjo lidhje éshté evidente, pér arsye se i gjykuari éshté akuzuar pér veprén penale té torturés,
zbatimi i sé cilés éshté véné né dyshim nga argumentet qé ka pérdorur Kolegji Penal i Gjykatés sé
Larté. Gjithashtu, megenése argumentet e parashtruara né kété vendim pérgendrohen né kundérshtité
gé, sipas kolegjit, ekzistojné ndérmijet Kushtetutés dhe akteve ndérkombétare nga njéra ané dhe
dispozitave té Kodit Penal, praktikés gjygésore dhe trajtimit doktrinar né té drejtén penale nga ana
tjetér, Gjykata Kushtetuese e ¢mon té nevojshme té shqyrtojé né thelb kérkesén lidhur me
kushtetutshmériné e dispozitave té sipércituara.

Argumenti kryesor qé pérdoret né vendimin e Kolegjit Penal té Gjykatés sé Larté ka té béjé
me kuptimin e ndryshém gé i éshté dhéné termit “torturé” né nenet 86 dhe 87 té Kodit Penal, né dallim
nga formulimi i pranuar né nenin 25 té Kushtetutés dhe né marréveshjet ndérkombétare, té ratifikuara
nga Republika e Shqipérisé. Né arsyetimin e géndrimit té tij, Kolegji Penal i Gjykatés sé Larté i
referohet kryesisht Deklaratés Universale pér té Drejtat e Njeriut, Deklaratés mbi mbrojtjen e té gjithé
personave kundér torturés dhe dénimeve ose trajtimeve té tjera mizore, ¢njerézore ose degraduese dhe
né vecanti Konventés kundér torturés, miratuar nga Asamblea e Pérgjithshme e OKB-s&, me
Rezolutén 39/46 té 10 dhjetorit 1984.

2. Pér té konkluduar mbi bazueshmériné e pretendimeve té ngritura nga kérkuesi, Gjykata
Kushtetuese e ¢mon té nevojshme té analizojé dispozitat e Kodit Penal gé parashikojné torturén, duke i
ballafaquar fillimisht ato me konceptin gé ka pranuar neni 25 i Kushtetutés sé Republikés té
Shqipérisé.

Né kété dispozité kushtetuese éshté parashikuar se akush nuk mund t’i nénshtrohet torturés,
dénimit apo trajtimit mizor, ¢gnjerézor ose poshtérues. Njé formulim i pérafért me kété koncept
kushtetues gjendet né disa akte ndérkombétare, si né nenin 5 té Deklaratés Universale pér té Drejtat e
Njeriut, né nenin 7 té Konventés pér té Drejtat Civile dhe Politike, né nenin 3 té Konventés Europiane
pér té Drejtat e Njeriut. Né nenin 86 té Kodit toné Penal parashikohet: “Tortura si dhe ¢do akt tjetér
¢njerézor apo poshtérues dénohen me burgim nga pesé gjer né dhjeté vjet”, ndérsa né nenin 87 thuhet:
“Tortura si dhe cdo akt tjetér ¢njerézor, kur ka sjellé gjymtimin, shémtimin ose ¢do démtim té
pérhershém té shéndetit té personit apo vdekjen, dénohen me burgim nga dhjeté gjer né njézet vjet”.

Duke iu referuar pretendimeve té parashtruara nga kérkuesi pér antikushtetutshmériné e
dispozitave té sipércituara, nuk rezulton té jeté arsyetuar se né cilat drejtime éshté prekur apo
kundérshtuar formulimi i sanksionuar né nenin 25 té Kushtetutés. Né kontekstin kushtetues,
mosnénshtrimi ndaj torturés, dénimit apo trajtimit mizor, ¢njerézor apo poshtérues éshté pérfshiré si
njé garanci kushtetuese né kreun e lirive dhe té drejtave vetjake té individit. Ndérkohé, nenet 86 dhe
87 té Kodit Penal, té cilat jané vendosur né seksionin e IlI-t&, ku pérfshihen edhe vepra té tjera qé
drejtohen ndaj shéndetit té shtetasve, sigurojné zbatimin e kétij koncepti kushtetues pérmes
sanksioneve né rast té konsumimit té veprés penale té torturés. Paré nga ky kéndvéshtrim, kéto
dispozita penale rezultojné té jené rrjedhojé e drejtpérdrejté e formulimit kushtetues. Vendosja gé
ligjivénési u ka béré kétyre dy dispozitave né kété seksion mund té jeté objekt i pérpunimit nga
piképamja e teknikave legjislative, por pér jurisprudencén kushtetuese nuk pérbén né vetvete ¢éshtje
antikushtetutshmérie.

3. Gjykata Kushtetuese vleréson se ¢éshtja né shqyrtim kérkon njé interpretim mé té zgjeruar
né aspektin e kuptimit gé i jepet termit “torturé” sipas akteve ndérkombétare dhe né vecanti
jurisprudenceés sé pasur gé vihet re né kété drejtim.

Neni 1 i Konventés kundér torturés dhe dénimeve e trajtimeve té tjera mizore, ¢njerézore ose
degraduese i ka dhéné njé kuptim sgarues dhe orientues kétij termi. Kjo dispozité pérfshin disa
elementé té réndésishém gé duhen vlerésuar né rastet kur ndodhemi pérpara konsumimit té késaj vepre
penale. Megenése Kolegji Penal i Gjykatés sé Larté orientohet pikérisht nga kjo dispozité e
Konventés, ¢éshtja objekt shqyrtimi mbetet pér t’u analizuar nga Gjykata Kushtetuese si né drejtim té
personave gé nuk duhet t’i nénshtrohen torturés, ashtu edhe té subjekteve qé jané pérgjegjése pér
kryerjen e késaj vepre penale.

Paragrafi i paré i nenit 1 t¢ Konventés sé sipércituar nénkupton se vepra penale e torturés



drejtohet kryesisht ndaj personave té privuar nga liria ose ndaj personave gé pérballen me organet
shtetérore. Subjektet qé kryejné kété vepér penale ajo i fokuson kryesisht né personat zyrtaré ose né
personat gé nxiten prej tyre.

Nga ményra e formulimit té veprés penale té torturés né dispozitat e Kodit Penal, rrethi i
subjekteve gé mund té pérgjigjen penalisht pér kété vepér merr njé kuptim mé té gjeré. Madje, né
literaturén juridike, éshté pranuar se subjekti i késaj vepre penale éshté subjekt i pérgjithshém ose i
posacém, civil a ushtarak.! Pikérisht, njé trajtim i tillé i céshtjes sipas kérkuesit, prek konceptin gé i
japin veprés penale té torturés aktet ndérkombétare.

Duke e analizuar ¢éshtjen né shqyrtim nga ky kéndvéshtrim, Gjykata Kushtetuese ¢mon té
nevojshme té theksojé se pér té konkluduar mbi pajtueshmériné ose jo té dispozitave té Kodit Penal
me marréveshjet ndérkombétare té ratifikuara duhet té interpretohet neni 1 i Konventés kundér torturés
né kuptimin e tij té gjeré né harmoni edhe me paragrafin e dyté té tij. Sipas kétij pararagrafi, kuptimi i
dhéné né paragrafin e paré té nenit 1 t¢ Konventés nuk mund té cenojé asnjé instrument ndérkombétar
ose asnjé ligj kombétar gé té pérmbajé dispozita té njé karakteri mé té gjeré.

E drejta ndérkombétare né fushén e té drejtave té njeriut sanksionon si rregull vetém njé
minimum bazé té lirive dhe té drejtave, ndérkohé gé shtetet palé né konventat ndérkombétare mund té
ngrihnen mbi kéto minimume dhe té implementojné ligje kombétare gé pérmbajné ose mund té
pérmbajné dispozita té njé karakteri mé té gjeré. Pra, kjo dispozité e Konventés nuk vendos kufizime
pér shtetet palé, pérkundrazi, e 1€ né diskrecionin e tyre gé té vendosin né legjislacionin e brendshém
rregulla té njé spektri mé té gjeré.

Tortura dhe ¢do trajtim ¢njerézor e degradues jané té ndaluara sipas té drejtés ndérkombétare
pér té drejtat e njeriut dhe té drejtés ndérkombétare penale. Ndalimi i torturés dhe trajtimeve
poshtéruese e degraduese gjen pasqyrim té ploté né shumicén e traktateve ndérkombétare. Detyrimi
pér té mos iu nénshtruar torturés apo kegtrajtimit éshté njé rregull i sé drejtés ndérkombétare zakonore
dhe se ndalimi i torturés pérbén njé normé té pakundérshtueshme.?

Ndalimi i torturés né kuadrin e sanksionimit té té drejtave té tjera té njeriut né aktet
ndérkombétare pérbéjné njé garanci pér qytetarét jo vetém ndaj abuzimeve shtetérore, por edhe ndaj
abuzimeve té individéve. Aktet ndérkombétare dhe jurisprudenca e zhvilluar né kété drejtim e kané
lidhur té drejtén pér té mos ju nénshtruar torturés dhe keqtrajtimit, me detyrimin e shtetit pér té
siguruar mbrojtje népérmjet masave legjislative ose masave té tjera kundér torturés apo kegtrajtimit
nga individét. Qéllimi i dispozitave gé ndalojné pérdorimin e torturés éshté mbrojtja e dinjitetit dhe
integritetit fizik e mendor té individit. Ndaj éshté detyré e c¢do shteti palé né kéto marréveshje
ndérkombétare té ofrojé pér kédo mbrojtje népérmjet legjislacionit dhe masave té tjera qgé mund té
konsiderohen té nevojshme kundér veprimeve té ndaluara nga aktet ndérkombétare, “...pavarésisht
nése shkaktohen nga njeréz gé veprojné né kapacitet zyrtar, jashté kapacitetit t& tillé zyrtar ose né
kapacitet privat™.?

4. Krahas Kkétij trajtimi doktrinar dhe evolutiv gé vihet re né jurisprudencén ndérkombétare
argumente tepér té réndésishme pér té konkluduar pér zgjidhjen e c¢éshtjes konkrete gjenden edhe né
praktikén e Gjykatés Europiane pér té Drejtat e Njeriut. Né ¢éshtjen A kundér Mbretérisé sé Bashkuar,
ajo konkludon se ““detyrimi i shteteve anétare nga neni 1 i Konventés pér t’i siguruar kujtdo gé éshté
nén juridiksionin e tij té drejtat dhe lirité e shprehura né Konventé e kombinuar sé bashku me nenin 3
té saj, i kérkon shteteve anétare té marrin masa té pércaktuara pér té siguruar se individét nén
juridiksionin e tyre nuk jané subjekt i torturés apo keqtrajtimit ¢njerézor degradues duke pérfshiré
edhe keqgtrajtimet e kryera nga individét privaté”.* Pikérisht bazuar mbi njé konkluzion té tillg,
déshtimi gé mund té vihet re né ligjet e brendshme té shteteve té ndryshme pér té siguruar njé mbrojtje
adekuate pérbén shkelje té nenit 3 té Konventés Evropiane pér té Drejtat e Njeriut.®

Nisur nga kjo analizé me karakter interpretues, bazuar edhe né doktrinén e sé drejtés

1 |smet Elezi, E drejta Penale, Pjesa e posagme fage 71, botim i Shblu, Tirané 2002.

2 shih mé gjeré Komentin e pérgjithshém 24 t& Komitetit pér té Drejtat e Njeriut t& P.D.C.P.

3 shih pér me gjeré, Komentin e Pérgjithshém 20, para.,2 té Komitetit pér té Drejtat e Njeriut té P.D.C.P.

4 A.v. Mbretérisé sé Bashkuar , para 21.

5 Kjo gjykaté né njé céshtje analoge ka nénvizuar se “ pérgjegjésia e shtetit... mund té jeté kur kuadri ligjor déshton pér t&
siguruar njé mbrojtje adekuate ose kur autoritetet déshtojné t& marrin masa té arsyeshme pér té shmangur rrezikun e
keqtrajtimit kur e dinin ose duhet ta dinin kété rrezik.”. Mahmut Kaya. v .Turgisg, para 115.



ndérkombétare, Gjykata Kushtetuese konkludon se pér sa kohé gé ndalimi i torturés dhe keqtrajtimi
éshté pércaktuar si njé e drejté njerézore dhe pérderisa té drejtat e njeriut jané konsideruar si té
pandashme, té patjetérsueshme e té padhunueshme, ¢donjeri ka té drejté pér t€ mos iu nénshtruar
torturés apo keqtrajtimeve, pavarésisht se ai éshté né duart e njé zyrtari publik apo té njé individi.
Detyrimi i shteteve palé né marréveshjet ndérkombétare pér té respektuar e siguruar ndalimin e
torturés dhe keqtrajtimit konsiston jo vetém né detyrimin e shtetit pér té mbrojtur shtetasit e tij nga
kryerja e torturés apo keqtrajtimit nga zyrtarét publiké, por edhe né detyrimin pér t& marré masa pér t’i
mbrojtur njerézit ndaj akteve té torturés apo keqtrajtimit té kryer edhe nga individé.

Nga sa argumentuam mé lart, Gjykata Kushtetuese arrin né pérfundimin se kérkesa e Kolegjit
Penal té Gjykatés sé Larté pér shfugizimin si té papajtueshém me Kushtetutén té neneve 86 dhe 87 té
Kodit Penal éshté e pabazuar dhe pér rrjedhojé duhet rrézuar.

PER KETO ARSYE,

Gjykata Kushtetuese e Republikés sé Shqipérisé, duke u bazuar né nenin 131 shkronja “a” té
Kushtetutés, si dhe né nenin 72 té ligjit nr.8577, daté 10.2.2000 “Pér organizimin dhe funksionimin e
Gjykatés Kushtetuese té Republikés sé Shqipérisé”, njézéri,

VENDOSI:

- Rrézimin e kérkesés.

- Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.



	VENDIM
	Nr.3, datë 11.2.2004
	NË EMËR TË REPUBLIKËS SË SHQIPËRISË

